
SI EUSKALTZAIN,
"DOCTOR HONORIS CAUSA"

IZENDATUAK

PIARRES LAFITTE Sauna, Euskal Herriko unlbertsitateak,
"Doctor honoris causa"

1982.eko Maiatzaren 27an, Euskal Herriko Unibertsitateak, Pierre Lajitte jaun
euskaltzaina "Doctor honoris causa" egin zuen. Hobeki esan, egun horretan izendape
naren festa ospatu zen, beste jaun batzuena ere ospatu zen bezala, hots, Lakarra eta
Iruxorena. Ospaketa hau, Leioan izan zen. Bertan egon ziren K. Garaikoetxea
Lehendakari jauna, P. M. Etxenike, Hezkuntza Sailburua, G. Monreal Unibertsitate
ko Erretorea, etab. L. Mitxelena jaunak egin zuen doktor berriaren aurkezpena,
Lafitteren lanak eta merituak azpimarratuz. Sociedad Bilbainan egindako bazkari
batekin bururatu zen jaia. Zer esanik ez, Euskaltzaindiko jaun askok parte hartu zue
la Lafitte jaunaren omenaldi honetan.

Fray Luis Villasante

~'zkerretatik eskumatara: Jean Claude Martin, Akitaniako Akademi eremuaren
Errektore Kantzilerra; Dominguez Ortiz historiagilea; M. Perez, Bordele III Uni
bertsitate lehendakaria; Koldo Mitxelena; Jean Haritschelhar.

LUIS MITXELENA launa, Bordeleko Ill. Unlbertsitateak, "Doctor honoris causa"

Ekainaren 15ean, aldiz, Bordeleko Unibertsitateak, Luis Mitxelena jaunaren
izendapena ospatzen duo Hori dela, Euskaltzaindiak antolaturiko autobus bat joan
zen Bordelera, Bilbo eta Donostia aldeko adiskidez ongi hornitua. Ospaketa hau
arratsaldean izan zen. Mahaiburuan, Jean Claude Martin, Akitaniako Akaderni ere
muaren Errektore Kantzilerra eta M. Perez, Bordele III Unibertsitate lehendakaria. J.
Haritschelhar jaunak egin zuen izendaberriaren aurkezpena, haren bizitzea, lanak eta
mereziak gogoratuz. Ondoren Mitxelenak berak gaskoin hizkeraren euskal sutraiez
egin zuen mintzaldia. Ospaketa berean ospatu zen Dominguez Ortiz historiagile jau
naren izendapena ere. Itzultzean, afari bat eskaini zioten Mitxelena jaunari bere adis
kideek Donostian, eta geroago, Ekainaren 24ean, beste bat Gasteizen.

Zorionak bioi Euskaltzaindiaren izenean! Esan behar da, gainera, euskarak
sarrera aski handia izan zuela egun haietako mintzaldietan.

Fray Luis Villasante


